
রবিকলা মেলহ, শশিকলা বারহ, বেণি বাট বহন্ত।

তোড়হ সমন্তা সমরস জাউ ন জায়তে কাগণ জগফলা খায়॥

আরও— অম্বু পসরতু চন্দন বারহ অক্কহেঠ কমল করি শয়ন অক্ক।

সুরচাপি শশি সমরস জায় রাউত বোলে জরমরণ ভয়।

বেঅদণ্ড চউদ্দ চর্য্যহ সুরকায় চ্ছাড়ি ন যাই

সো দুর যোগীএ ন জানহ খোজ গুরু নিন্দা করি যোগ।






 শান্তিদেব যে শান্তিদেব নামেই একখানি বৌদ্ধ তান্ত্রিক গ্রন্থ লিখিয়া গিয়াছেন, তাহার প্রমাণ আমরা তেঙ্গুর হইতে পাইয়াছি। সে গ্রন্থখানির নাম শ্রীগুহ্যসমাজমহাযোগতন্ত্রবলিবিধি। এইখানে লেখা আছে, শান্তিদেবের বাড়ী ছিল জাহোর। জাহোর কোথায়, জানা যায় না। কিন্তু পদকর্ত্তা রাউত ভুসুকুর বাড়ী যে বাঙ্গালায় ছিল, সে বিষয়ে সন্দেহ নাই। কারণ, চর্য্যাচর্য্যবিনিশ্চয়ে ভুসুকুর একটি গান আছে; সেটি এই,—






বাজ ণাব পাড়ী পঁউআ খালেঁ বাহিউ

অদঅ বঙ্গালে ক্লেশ লুড়িউ॥ ধ্রু॥

আজি ভুসু বঙ্গালী ভইলী

ণিঅ ঘরিণী চণ্ডালী লেলী॥ ধ্রু॥

ডহিজো পঞ্চধাটণ ইদিবিসংজ্ঞা ণঠা

ণ জানমি চিঅ মোর কঁহি গই পইঠা॥ ধ্রু॥

সোণ তরুঅ মোর কিম্পি ণ থাকিউ

নিঅ পরিবারে মহাসুহে থাকিউ॥ ধ্রু॥

চউকোড়ী ভণ্ডার মোর লইআ সেস

জীবন্তে মইলেঁ নাহি বিশেষ॥ ধ্রু॥  [পত্রাঙ্ক ৭৩]






 বজ্রনৌকা পাড়ি দিয়া পদ্মখালে বাহিলাম, আর অদ্বয় যে বঙ্গাল দেশ, তাহাতে আসিয়া ক্লেশ লুটাইয়া দিলাম। রে ভুসু, আজ তুই সত্য সত্যই বাঙ্গালী হইলি, যেহেতু নিজ ঘরিণীকে চণ্ডালী করিয়া লইলি।

[সহজ-মতে তিনটি পথ আছে;—অবধূতী, চণ্ডালী, ডোম্বী বা বঙ্গালী। অবধূতীতে দ্বৈতজ্ঞান থাকে, চণ্ডালীতে দ্বৈতজ্ঞান আছে বলিলেও হয়, না বলিলেও হয়, কিন্তু ডোম্বীতে কেবল অদ্বৈত, দ্বৈতের ভাঁজও নাই। বাঙ্গালায় অদ্বৈত মত অধিক চলিত, সেই জন্য বাঙ্গালী অদ্বৈত মতের যেন আধারই ছিল। গ্রন্থকার এখানে বলিতেছেন,—রে ভুসু, তোমার নিজ ঘরিণী যে অবধূতী ছিল, তাহাকে চণ্ডালী করিয়া লইলে, এইবার তুমি সত্য সত্যই বাঙ্গালী হইলে অর্থাৎ পূর্ণ অদ্বৈত হইলে।]

 তুমি মহাসুখরূপ অনলের দ্বারা পঞ্চস্কন্ধাশ্রিত সমস্ত দগ্ধ করিয়াছ। তোমার ইন্দ্রিয় বিষয় ও

		 এই পাতা শেষ সম্পাদিত হয়েছে ১৪:১৪টার সময়, ৭ মে ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

